
“Алтыннан да 
кыйммəтле, оҗмах 
нигъмəтлəреннəн 
дə кадерле булган 
нəрсə - тəрбияле 
баладыр...”
         Р.Фəхреддин 



“Əхлак белəн 
əдəбият бергə 
булырлар. Бер 
кавемнең əдəбияты 
нинди рəвештə 
булса, əхлагы да 
шул рəвештə 
булыр”



“Утырган вакытыгызда, 
кирəк булмаса 
таянмагыз, ятмагыз. 
Бəлки төп - төз буларак 
утырыгыз! Сөйлəшкəн 
кешегə кулыгызны  
куймагыз, бер 
аягыгызны икенче 
өстенə  салмагыз, аяк- 
кулыгыз белəн 
уйнамагыз!”    
                         



 “Мəктəпкə баргач, əдəпле 
генə үз урыныгызга 
утырыгыз, дəрес 
вакытында сөйлəшмəгез, 
гыйлем өйрəнү өчен 
тырышыгыз, əдəп 
өйрəнегез, күркəм 
холыклы булуны олы 
бəхет дип белегез. Китап, 
кəгазь һəм башка язу 
əсбапларыгызны чиста 
тотыгыз, калəмегезне 
киемегезгə сөртмəгез”



 

“Əдəпле кеше башкалар 
белəн яхшы яшəр, 
олыларны хөрмəт итəр, 
кешелəргə рəхим-
шəфкать күрсəтер . 
Андый кеше үзен 
түбəнəйтə  торган 
хəрəкəтлəрдəн ерак 
торыр. Мондый эшлəргə 
очраса, оялыр, бите 
кызарыр”



 
“... гыйлем өйрəнү 
өчен ихлас белəн 
тырышыгыз, яшь 
вакытлар гомердə бер 
генə мəртəбə килүен, 
бу вакыт бер үтеп 
киткəннəн соң кире 
кайтмавын, яшь 
вакытта тəрбия 
алмаган кеше 
соңыннан һич 
алмаячагын 
онытмагыз”



 “Баланың тəрбияле икəнлеге 
ашарга утырганда бик 
беленер. Тəрбияле бала 
зурлар күрсəткəн урынга 
туры гына утырыр, бүлеп 
бирсəлəр шуны ашар, кирəк 
булса дəһи яхшы гына итеп 
сорар.  Ашаганда һич 
ашыкмас, икмəк 
валчыкларын читкə 
төшермəс. Ашны 
ашъяулыгына вə үзенең 
киемнəренə түкмəс. Мондый 
балаларны һəркем яратып вə 
мактап сөйлəрлəр” 



 
.

1. Килəчəк заман хикəя 
фигыльлəрнең астына сызыгыз.
Алтыннан да кыйммəтле, оҗмах 
нигъмəтлəреннəн дə кадерле 
булган нəрсə – тəрбияле баладыр. 
Ата һəм ана өчен тəрбияле бала 
кебек олы байлык һич булмас. 
Тəрбияле бала дөньяда җанга 
сəдака вə ахирəттə йөзгə аклык 
китерер. Ул дөнья байлыгына 
бирелмəс. Тəрбияле баланы 
һəркем яратыр һəм мактап сөйлəр. 
Тəрбияле бала булырга һəр 
баланың кулыннан килер, көче 
җитəр.



 
.

2. Исемнəрнең килешлəрен 
билгелəгез.
Уйнаган вакытта ишеткəн 
əдəпсез сүзлəреңне кешегə 
сөйлəмə. Тəрбияле бала 
иптəшлəренең калəмнəрен, 
кəгазьлəрен, китапларын 
актармас, ертмас.



 

.
3.Тамыр һəм ясалма исемнəрне 
язып алыгыз.
Тəрбияле бала ялгышлык белəн 
тиешсез эш кылган булса, аның 
ярамаганлыгын кешелəрнең күз 
карашыннан ук белер. Тəрбиясез 
бала үзенең кимчелеклəрен 
төзəтү хисабында булмас. 
Нəсихəт итүчегə яман сүзлəр 
белəн җавап бирер. Тəрбия вə 
əдəп кадəр кешелəрне бөеклəп 
күрсəткəн нəрсə дөньяда юктыр. 
Шуның кебек тəрбиясезлек, 
əдəпсезлек кадəр дошман 
күрсəткəн нəрсə дə юктыр.



 
.

4.Сыйфатларның астына 
сызыгыз.
Инсафлы баланың бит-кул 
сөртə торган яулыгы була. 
Ялкаулар кояш төшкəнче 
йоклар. Тəртипле бала 
əзерлəнеп бирелгəн чəйне 
яхшы гына эчəр, ипине 
кадерлəп кенə ашар.


